
                    të dyta dhe të treta për zgjedhjet e organeve të qeverisjes vendore 8 maj 2011
1.  Hyrje 
Komisioni Qendror i Zgjedhjeve synon përmirësime të dukshme në strategjinë e trajnimit të anëtarëve të komisioneve zgjedhore të niveleve të dyta dhe të treta për zgjedhjet e organeve të qeverisjes vendore 8 maj 2011, të cilat do të shfaqen në punën, që do të kryejmë, duke patur parasysh:
· rëndësinë e realizimit të zgjedhjeve të lira, të ndershme dhe demokratike; 

· rëndësinë e angazhimit të të gjitha strukturave për të respektuar Kodin Zgjedhor dhe qëllimin e tij në detajin më të vogël, si dhe aktet e KQZ-së duke përmbushur detyrat zgjedhore në mënyrë të përgjegjshme me synim ruajtjen e integritetit të procesit;

· mundësitë e rritjes së efikasitetit të administrimit të zgjedhjeve dhe shmangies së çdo dukurie negative, që do të cënonte integritetin e procesit;

· rolin dhe detyrën e trajnuesve në një shoqëri demokratike, të bazuar në parimet e shtetit ligjor;

· rëndësinë e rekomandimeve të OSBE-ODHIR-it, në kuadër të përmirësimeve të procesit zgjedhor.
Strategjia ka si qëllim përmirësimin cilësor të performancës së komisionerëve zgjedhorë,  shmangien e konflikteve të komisionerëve gjatë administrimit të procesit zgjedhor si edhe  zbatimin korrekt të legjislacionit zgjedhor nga administrata e KQZ-së dhe strukturat në varësi të saj. 
Fusha e veprimtarisë apo shërbimi, që kjo strategji do të ofrojë për komisionerët zgjedhorë do të ketë përfshirje të gjerë, duke ndalur gjerësisht në informacionin mbi konceptet bazë të ligjislacionit zgjedhor, i cili  synon formulën e suksesit:

· Përfitimin e njohurive të Kodit Zgjedhor dhe akteve nënligjore të KQZ-së të nxjerra në bazë e për zbatim të tij; 

· Përvetësimin e njohurive në aspektin praktik (të dish të veprosh në situata të krijuara);

· Qëndrimin dhe sjelljen ndaj problematikave të krijuara në përputhje me legjislacionin zgjedhor.

Për të garantuar një proces zgjedhor të drejtë, korrekt e të paanshëm në përputhje me parimet e vendosura në legjislacionin e brendshëm dhe standartet ndërkombëtare të kërkuara për zgjedhje demokratike, është mëse e nevojshme që strukturat e ngarkuara me ligj për mbarëvajtjen e procesit zgjedhor, të kualifikohen profesionalisht nëpërmjet intensifikimit dhe përmirësimit të trajnimeve përkatëse. Eksperienca e deritanishme, në administrimin dhe zhvillimin e programeve të trajnimit me komisionerët zgjedhorë ka evidentuar si një nga problemet thelbësore, ngritjen me vonesë të këtyre komisioneve, gjë e cila ka vështirësuar edhe trajnimin e tyre. Kjo ka ardhur si rezultat i  mosparaqitjes së propozimeve nga partitë politike, brenda afateve të parashikuara në Kodin Zgjedhor. Vonesat cënojnë ecurinë normale të aspekteve të ndryshme të procesit ligjor dhe si rrjedhim edhe standartet që kërkohen. Për këto zgjedhje, nëse do të ketë vonesa në ngritjen e KZAZ-ve, kjo mund të sjellë edhe shkeljen e afateve për paraqitjen            e dokumentacionit të kandidatëve për kryetarë të bashkisë/komunës apo këshilltarë të bashkisë/komunës. Mosrespektimi i kërkesave të ligjit lidhur me emërimet e komisionerëve të QV-ve, mund të cënojë trajnimin e tyre, e për rrjedhojë edhe vonesat në këtë proces mund të sjellin shkelje të procedurave, që duhen zbatuar ditën e zgjedhjeve, procesin e votimit dhe për pasojë do të shkelen standartet.
Strategjia e trajnimit të anëtarëve të KZAZ, KQV dhe GNV-ve synon në vetvete jo vetëm trajnimin efektiv, që kryhet me komisionerët zgjedhorë pas emërimit të tyre, në lidhje me procedurat ku kalon procesi zgjedhor të parashikuara në Kodin Zgjedhor dhe aktet normative të nxjerra nga KQZ-ja, por kjo strategji synon që KQZ-ja dhe KZAZ-të përkatëse të emërojnë edhe komisionerë të trajnuar dhe kualifikuar më parë. Është pikërisht kjo arsyeja që strategjia shmang komisionerët e patrajnuar, të cilët në disa raste kanë qenë konfliktual në zgjidhjen e problemeve të hasura, si edhe nuk kanë ndërhyrë në kohën e duhur për zgjidhjen e problemeve duke shkaktuar vonesa në procesin zgjedhor. KQZ do të emërojë komisionerë, në rast se subjektet zgjedhorë nuk sjellin propozimet në afatet kohore të përcaktuara në Kodin Zgjedhor.
Pavarësisht nga ato që përmendëm më lart, pati KZAZ që punuan me përkushtim dhe që synuan t’i zgjidhnin çështjet në frymën e ligjit dhe me konsensus.
Kjo strategji parashikon kornizën e plotë për ngritjen profesionale të anëtarëve të KZAZ-ve, QV-ve dhe GNV-ve. Në bazë të kësaj strategjie, zbatimi i së cilës do të bëhet nëpërmjet planit të veprimit, do të realizohet zbërthimi në praktikë i procedurave të parashikuara në Kodin Zgjedhor, në çdo fazë ku kalon procesi në Zonën e Administrimit Zgjedhor (ZAZ), në Qendrën e Votimit (QV) dhe në Vendin e Numërimit të Votave (VNV).

Në kuadër të bashkëpunimit të vazhdueshëm me organizma të ndryshme vendase dhe  ndërkombëtare, Komisioni Qendror i Zgjedhjeve mirëpret dhe kërkon mbështetjen dhe kontributin e këtyre organizmave në realizimin e kësaj strategjie, e cila do të ndikojë në përmirësimin cilësor të administratës zgjedhore vendore, në funksion të mirëadministrimit të të gjitha aspekteve të procesit zgjedhor në përputhje të plotë me standartet  ndërkombëtare.

Sa më sipër në zbatim të dispozitave të Kodit Zgjedhor, Komisioni Qendror i Zgjedhjeve, si i vetmi organ i përhershëm, i pavarur dhe përgjegjës për administrimin e zgjedhjeve, ka detyrimin ligjor për zhvillimin e kurseve trajnuese për anëtarët e komisioneve të zonës së administrimit zgjedhor, neni 21, pika 9 e Kodit Zgjedhor, dhe sesione kualifikuese për anëtarët e KQV-ve dhe GNV-ve. 
2. Probleme dhe nevoja 
Mbarëvajtja e procesit zgjedhor me qëllim realizimin e një procesi zgjedhor të rregullt, të paanshëm dhe korrekt, përveçse një detyrim ligjor, është një objektiv për KQZ-në, arritja e të cilit  ndikon ndjeshëm dhe pozitivisht në suksesin e proceseve integruese të vendit tonë. 
Me gjithë progresin e arritur në administrimin e proceseve zgjedhore në përgjithësi dhe në realizimin e programeve të trajnimit në veçanti, në jo pak raste gjatë administrimit të procesit zgjedhor në nivel lokal janë vënë re probleme të karakterit teknik si më poshtë:

- Emërimi me vonesë i një pjese të komisionerëve zgjedhorë vendorë tej afateve ligjore të parashikuar nga Kodi Zgjedhor, rezultoi me mosprezencën e tyre gjatë zhvillimit të programit të  trajnimit të anëtarëve të KZAZ-ve,  KQV-ve, dhe GNV-ve;

- Ndryshimet e shpeshta të anëtarëve të KZAZ-ve, KQV dhe GNV-ve të propozuar më parë nga partitë politike, ndryshime këto edhe pas trajnimit të kryer prej tyre.

- Mossjellja e komisionerëve për t’u trajnuar në kohën e duhur për shkak të identifikimit të tyre nga partitë politike kundërshtare;

- Neglizhenca nga ana e partive politike për të mundësuar pjesëmarrjen e komisionerëve në programin e trajnimit;

- Trajnimi i kryer nga vetë partitë politike, duke sjellë si pasojë standarte të dyfishta në administrimin e procesit zgjedhor nga ana e komisionerëve vendorë.
Problemet e sipërcituara janë evidentuar edhe në raportet përfundimtare të OSCE/ODIHR për zgjedhjet e përgjithshme të 28 Qershorit 2009,  si  dhe  në zgjedhjet e mëparshme. 

Në këtë kuadër në reflektim të mangësive të sipërpërmëndura ngelet domosdoshmëri realizimi në kohë i strategjisë së programit të trajnimit me komisionerët e ZAZ-ve, QV-ve dhe GNV-ve. 

Për të evituar këto probleme në të ardhmen theksojmë se qendrueshmëria është domosdoshmëri. Për këtë qëllim është e nevojshme, që të ngrihet një strukturë trajnuese zgjedhore e konsoliduar e përbërë nga një staf trajnuesish me eksperiencë, por edhe me performancë profesionale në rritje. KQZ do të shikojë mundësinë e bashkëpunimit me Dhomën Kombëtare të Avokatëve me qëllim rritjen e performancës së trajnuesve dhe trajnimi i komisioneve zgjedhore të përmirësohet.
Me qëllim që procesi zgjedhor të jetë sa më transparent, gjithëpërfshirës dhe në shërbim të çdo shtetasi, këto struktura mund të shërbejnë edhe për trajnimin e grupeve të interesit në nivel lokal, si: përfaqësues të OJQ-ve (OJQ për mbrojtjen e interesave të personave me aftësi të kufizuar, OJQ për mbrojtjen e interesave të minoriteteve etj), përfaqësues  nga  degët lokale të partive  politike, përfaqësues të subjekteve zgjedhore, përfaqësues të medias, punonjës të Policisë së Shtetit, punonjës dhe/ose nëpunës të administratës publike, mësues, studentë etj. Kjo do të sjellë si pasojë, rritjen e pjesëmarrjes qytetare në proceset zgjedhore dhe përfshirjen e të gjithë aktorëve publikë dhe privatë në rritjen e transparencës për këto procese. Kështu, Trajnuesit do të luajnë rol aktiv për ndërtimin e një mjedisi aftësues, që do të lehtësojë “rrugët e ndryshme“, që individët dhe institucionet planifikojnë dhe menaxhojnë çështje me interes të përbashkët  në një fushë të caktuar, si  procesi zgjedhor.

3.Rezultatet e pritshme
Realizimi i kësaj strategjie, do të sjellë: 
· Rritjen e standarteve për mirëadministrimin dhe mbarëvajtjen e proceseve zgjedhore, gjë që sjellë rritjen e rolit dhe autoritetit të Komisionit Qendror të Zgjedhjeve dhe stafit trajnues të tij;

· Zbatimin me korrektësi të ligjit zgjedhor dhe të procedurave tekniko-ligjore ku kalon procesi në ZAZ, QV dhe VNV, nga anëtarët e komisioneve zgjedhore; 
· Pjesëmarrjen e plotë të komisionerëve zgjedhorë, në programet e trajnimit të organizuara nga KQZ-ja, bashkëpunim me partitë politike; 
· Shkarkimin e komisionerëve zgjedhorë të patrajnuar nga strukturat përkatëse (KQZ dhe KZAZ) pavarësisht nga fakti se ata janë propozuar nga partitë politike, që ju lind kjo e drejtë;
· Zhvillimin cilësor të programeve të trajnimit me anëtarët e emëruar në KZAZ-të, KQV-të dhe GNV-të e ngritura në territorin e Shqipërisë;

· Rritjen dhe përforcimin e njohurive mbi Kodin Zgjedhor, aktet nënligjore të nxjerra nga KQZ, në bazë e për zbatim të tij;

· Zgjidhjen me profesionalizëm, paanshmëri, efiktivitet nga ana e komisionerëve të KZAZ-ve, KQV-ve dhe GNV-ve, të të gjitha problematikave të krijuara gjatë ushtrimit të detyrës.
Me eksperiencën e fituar vitet e fundit dhe rritjen e nivelit profesional të administratës së      KQZ-së, vlerësohet se janë të gjitha mundësitë dhe kapacitetet (burime njerëzore dhe logjistike)  e nevojshme për të realizuar këtë strategji në të gjitha drejtimet.

4.Përfituesit e projektit

Përfitues të drejtpërdrejtë të këtij projekti do të jenë:

· Vetë zgjedhësit dhe aktorët zgjedhorë (subjektet zgjedhore dhe kandidatët), të cilët do të kenë mundësi të marrin një shërbim cilësor, ligjor, transparent dhe të paanshëm me këtë kontigjent komisionerësh të trajnuar;

· Komisioni Qendror i Zgjedhjeve në funksion të zbatimit të detyrimeve të tij  ligjore; 

· Anëtarët e KZAZ-ve, KQV dhe GNV-ve në funksion të mirëadministrimit tërësor të procesit  në zonën e administrimit të zgjedhjeve, në qendrën e votimit dhe në vendin e numërimit të votave.  
5.PLANI OPERATIV I PUNËS
A.Plani i punës

Procesi i punës do të jetë: 

· Miratimi nga KQZ-ja i draftit të strategjisë së trajnimit të anëtarëve të komisioneve zgjedhore të niveleve të dyta dhe të treta (KZAZ,KQV,GNV), për zgjedhjet  e organeve të qeverisjes vendore të datës 8 maj 2011, bashkëlidhur strategjisë;

· Njoftimi në media (elektronike dhe të shkruar) për të rekrutuar trajnues sipas numrit të përcaktuar në strategji;
· Evidentimi dhe përzgjedhja e trajnuesve cilësorë për realizimin e kësaj strategjie, në raport me numrin e ZAZ-ve, QV-ve dhe GNV-ve objekt trajnimi, nëpërmjet një procesi transparent, dhe procedurave të parashikuara në Lidhjen-1, bashkëlidhur strategjisë;
· Miratimi i listës së trajnuesve nga Sekretarja e Përgjithshme, pas përzgjedhjes nga DKZTEZ
· Hartimi i manualeve trajnuese për komsionerët zgjedhorë, miratimi i tyre nga KQZ; 
· Hartimi i “Testit”, për anëtarët e KZAZ-ve;
· Përgatitja e programit të trajnimit bazuar në procedurat në të cilën kalon procesi në ZAZ, në QV dhe VNV në përputhje me Kodin Zgjedhor dhe aktet nënligjore të nxjerra nga KQZ-ja;
· Trajnimet për trajnerët,  Program specifik trajnues me trajnuesit e kualifikuar (trajnim dhe konsulencë për ta nga stafi i KQZ-së dhe trajnerët e trajnerëve); 

· Krijimi i infrastrukturës optimale për zhvillimin e çdo programi trajnimi
· Përgatitja e axhendës trajnuese me anëtarët e KZAZ-ve, KQV-ve dhe GNV-ve;

· Monitorimi i seminareve të trajnimit nga KQZ–ja dhe bashkëpunëtorët e projektit, nëse do të ketë të tillë;

· Vlerësimi i programit trajnues dhe hartimi i raportit përfundimtar të vlerësimit.

B.METODOLOGJIA

Metodologjia e përdorur në trajnime do të jetë interaktive, për të qenë lehtësisht e kuptueshme, tërheqëse  nga pjesëmarrësit në trajnim dhe gjithëpërfshirëse. 
Kjo metodologji do të konsistojë në:

a) Dhënien e  udhëzimeve në grup duke u fokusuar në informacione të përqendruara, që shfaqen në flip chart ose/dhe videoprojektor. Gjatë dhënies së informacionit trajneri zgjeron informacionin nëpërmjet veprimeve praktike dhe për çdo pikë cakton një afat kohor për diskutime me pjesëmarrësit;

b) Simulimin praktik (demostrim) të proceseve, që zhvillohen në terren nga komisionerët në KZAZ, KQV dhe VNV, duke realizuar situatat ku kalon procesi zgjedhor, si dhe situata problematike, të hasura në praktikë në proceset zgjedhore të  kaluara, me qëllim dhënien e udhëzimeve për zgjidhjen dhe menaxhimin e konflikteve, gjatë procesit zgjedhor në funksion të mirëadministrimit të procesit;

c) Diskutime të rasteve problematike, që u hasën gjatë zgjedhjeve të kaluara dhe që çuan në bllokimin e procesit zgjedhor nga ana e komisioneve zgjedhorë dhe udhëzime për evitimin e këtyre situatave;

d) Ilustrim me foto, pamje filmike dhe diçitura të procesit zgjedhor; 

e) Diskutime të hapura (shembuj nga rastet në Fier, Shkodër, marrja e njërës nga vulat, bllokimi i procesit të numërimit etj).

Zbatimi i metodologjisë së sipërcituar gjatë zhvillimit të programeve të trajnimit do të transmetojë, te anëtarët e komisioneve të të gjitha niveleve: Optimizmin, bashkëpunimin, unitetin për gjetjen e zgjidhjeve, konsensusin, tolerancën, besimin, stimulimin e ideve, shuarjen e mosmarrëveshjeve, gjykimin, që të kemi një bashkëpunim të frytshëm, sipas standarteve të kërkuara.

Pra, trajnimi konsiston në krijimin e karaktereve, kompetencave, besueshmërisë dhe kurajos, aftësinë për të vënë në praktikë njohuritë dhe përvojat. 
Materialet didaktike, në funksion të metodologjisë: 
· Flip chart; 

· Videoprojektor;
· Kompjuter;
· Ilustrime me: foto, pamje filmike dhe diçitura,
    për të shtuar efektin e ligjëratës,  për të thyer monotoninë, për të praktikuar aftësitë për 
    zgjidhjen e problemeve; 

· Manuale: KZAZ, KQV, GNV me ilustrime (foto dhe figura me ngjyra për çdo procedurë);
· Fletore pune : KZAZ, KQV, GNV; 
     -
CD, që përmbajnë:

· leksionet e përgatitura nga lektorët për sesionet trajnuese; 

· procedura zgjedhore për trajnimin e KZAZ, KQV, GNV, 
të cilat do të publikohen në websit-in e KQZ-së 
    - 
Fletëpalosje, 

    -
Mjete të posaçme për personat me aftësi të kufizuar. 

    - 
Mjete audiovizuale, që pëmbajnë improvizime situatash zgjedhore për: 

a. procedurat zgjedhore, 

b. njoftimet e zhvillimeve të trajnimeve, etj.
Cilësitë e mjeteve : 
Të kenë të bëjnë me temën, të jenë të thjeshta, të qarta, të kuptueshme, me ilustrime me ngjyra, të përshtatshme për përdorim.

Mjedisi ku punohet do të bëhet sa më dinamik, të ndihet fryma e bashkëpunimit për të kaluar  etapat e marrjes së njohurive. Pra, qëllimet e ligjëratës janë: të informojë; të bindë; të udhëzojë; të zbavisë; të frymëzojë.

Idetë udhëzuese dhe planifikuese të trajnimit synojnë që  komisionerët zgjedhorë të jenë sa më efektivë dhe rezultativë për arritjen e standarteve. 
C.ASPEKTE ORGANIZATIVE

C 1.Struktura Organizative dhe Personeli
Drejtimi i përgjithshëm i projektit, do të jetë në mbikëqyrjen e plotë të KQZ-së, i cili do të miratojë projektin dhe elementë të veçantë të përfshirë në “Strategjinë e trajnimit të anëtarëve të komisioneve zgjedhore të niveleve të dyta dhe të treta (KZAZ,KQV,GNV), për zgjedhjet e organeve të qeverisjes vendore të datës 8 maj 2011”.

Drejtoria e Komisioneve Zgjedhore, Trajnimit dhe Edukimit të Zgjedhësve angazhohet me përgatitjen, organizimin, mbarëvajtjen dhe monitorimin sa më të mirë të programit të trajnimit në të gjithë komponentët, që e shoqërojnë atë.

Koordinator i projektit dhe personi i kontaktit në lidhje me procedurat, që do ndiqen në program do të jetë Drejtori i Drejtorisë së Komisioneve Zgjedhore, i cili në bashkëpunim me Përgjegjësin e Sektorit të Trajnimit merren kryesisht me :

· Programin e trajnimit dhe strategjinë për zbatimin e tij;
· Procedurën e përzgjedhjes së trajnuesve;

· Materialet që do të përfshihen në trajnim, të cilat kërkojnë miratimin e KQZ-së; 
· Përgatitjen e terrenit dhe infrastrukturën në funksion të organizimit dhe realizimit të programit të trajnimit me të gjithë elementët teknikë, që e shoqërojne atë;

· Monitorimin dhe vlerësimin në të gjitha nivelet e programit trajnues, që do zhvillohet; 
si edhe 

· Relacioni për Anëtarët e KQZ-së mbi realizimin programit të trajnimit të zhvilluar dhe pjesëmarrjen e komisionerëve të çdo niveli (pas përfundimit të trajnimit). 
Strukturat përgjegjëse të trajnimit, apo dhe vetë partitë politike, do të kontaktojnë me trajnuesit përkatës për realizimin dhe mbarëvajtjen e programit të trajnimit. Në përfundim të këtij projekti, personeli, që do merret me realizimin e tij do ketë mundësinë të fitojë eksperiencë në:
· Perfeksionimin e planifikimit të projektit të radhës dhe përmirësimin e infrastrukturës së tij, duke marrë parasysh edhe sugjerimet e anëtarëve të komisionerëve të këtij niveli; 

· Zhvillimin e trajnimit për anëtarët e komisioneve të zonave të administrimit të zgjedhjeve në mënyrë sa më efektive dhe të kuptueshme;
 si edhe
· Monitorimin dhe vlerësimin e projektit në përgjithësi.
Personeli i angazhuar, në këtë proces, do të jetë: Sekretari i Përgjithshëm i KQZ-së, Drejtori i Drejtorisë së Komisioneve Zgjedhore, Trajnimit dhe Edukimit të Zgjedhësve, Përgjegjësja e Sektorit të Trajnimit të Komisioneve Zgjedhore, Inspektorët e Drejtorisë së Komisioneve Zgjedhore, Trajnimit dhe Edukimit të Zgjedhësve (DKZTEZ-së), Përgjegjësi i Sektorit të Edukimit të Zgjedhësve, inspektorët rajonalë dhe ndihmësinspektorët rajonalë. 
Organizmat ndërkombëtare do të jenë të mirëpritur nga KQZ për dhënien e ndihmës dhe mbështetjen në  realizimin e këtij projekti. 

C 2.Drejtoritë mbështetëse 
Realizimin e kësaj Strategjie, si edhe koordinimin dhe mbarëvajtjen tërësore të procesit zgjedhor, do ta mbështesin sipas detyrave të tyre funksionale, personeli i Drejtorive të institucionit (KQZ-së) : 

Drejtoria Juridike, Drejtoria e Burimeve Njerëzore, Drejtoria e Teknologjisë dhe Informacionit, Drejtoria  e Shërbimeve dhe Logjistikës, Drejtoria e Marrëdhënieve me Jashtë dhe Drejtoria e Financës. 
6. AFATI KOHOR DHE KALENDARI I VEPRIMTARIVE

Procesi i Trajnimit do të ndjekë hapat sipas kalendarit të mëposhtëm:

      I. Paraqitja në KQZ për miratim i draftit të strategjisë së trajnimit të anëtarëve të 
         komisioneve zgjedhore të niveleve të dyta dhe të treta (KZAZ,KQV,GNV), për zgjedhjet e  

         organeve të qeveisjes vendore të datës 8 maj 2011.

II. 1 muaj pas miratimit të strategjisë
· Paraqitja në KQZ e projektvendimit “Për miratimin e Manualit të KZAZ-së”, pjesa e parë dhe Fletores së punës së KZAZ-së (me modele të dokumentacionit të punës dhe fletë për shënime);
· Njoftimi në media (elektronike dhe të shkruar), për përzgjedhjen e trajnuesve kryesorë për trajnimin e anëtarëve  të KZAZ-ve.

III. 4 Muaj para ditës së zgjedhjeve
· Përzgjedhja dhe intervistimi i  trajnuesve të KZAZ-ve;
· Miratimi i Listës së Trajnuesve të KZAZ-ve nga Sekretarja e Përgjithshme, lidhja  e kontratës me DBNj,  prezantimi i tyre me DKZTEZ-në;

· Prodhimi i Manualit të KZAZ-së, pjesa e parë dhe Fletores së punës së KZAZ-së.
· Njoftimi në media (elektronike dhe të shkruar,për përzgjedhjen e trajnuesve të KQV&GNV-ve.

IV. 3 Muaj para ditës së zgjedhjeve 
Trajnimi i parë: 

· Trajnim stafit të KQZ-së, në veçanti personelit të përkohshëm, jo vetëm për unifikimin  e praktikave, por për të qenë sa më profesionistë, në çdo situatë zgjedhore KZAZ,KQV,GNV;

· Përgatitja e programit të parë trajnues, sipas temave të përcaktuara në projekt, në mbështetje të Kodit Zgjedhor, akteve nënligjore të nxjerra nga KQZ-ja për KZAZ-në dhe Manualit të KZAZ-së, pjesa e parë, të miratuar nga KQZ-ja;
· Trajnimi i trajnuesve të KZAZ-ve dhe inspektorëve/ndihmësinspektorëve rajonalë në ambjentet e KQZ-së, sipas programit dhe tematikës, që do trajtohet në programin trajnues edhe me anëtarët e KZAZ-ve në trajnimin e parë të tyre;
· Njoftimi i partive politike, KZAZ-ve, prefekturave, inspektorëve rajonalë lidhur me kohën dhe vendin e zhvillimit të programit të parë të trajnimit me anëtarët e KZAZ-ve;
· Sensibilizimi i subjekteve zgjedhore në median e shkruar dhe atë elektronike (nëpërmjet Zëdhënësit/Drejtorit të DKZTEZ-së/Përgjegjëses së Sektorit të Trajnimeve); 

· Njoftimi në median e shkruar dhe elektronike, për afatin kohor dhe vendin e zhvillimit të trajnimit.
· Zhvillimi i programit të parë trajnues më anëtarët e KZAZ-ve. 
· Testimi i anëtarëve të KZAZ-ve në përfundim të seancës së dytë trajnuese të ditës së dytë 
          të trajnimit.
· Relacioni për Anëtarët e KQZ-së mbi realizimin e programit të parë të trajnimit të zhvilluar
    me anëtarët e KZAZ-ve (pas përfundimit të trajnimit). 
V. 2.5  Muaj para ditës së zgjedhjeve  
· Paraqitja në KQZ e projektvendimit “Për miratimin e Manualit të KQV-së” dhe  Fletores së punës (me modele të dokumentacionit të punës dhe fletë për shënime) të KQV-së;
· Paraqitja në KQZ e projektvendimit “Për miratimin e Manualit të KZAZ-së, pjesa e dytë” dhe Fletores së punës së KZAZ-së (me modele të dokumentacionit të punës dhe fletë për shënime).
VI. 2 Muaj para ditës së zgjedhjeve
· Paraqitja në KQZ e projektvendimit “Për miratimin e Manualit trajnues për grupet e numërimit të votave” dhe Fletores së punës (me modele të dokumentacionit të punës dhe fletë për shënime) të GNV-ve
· Prodhimi i Manualit të KZAZ-së, pjesa e dytë. 

· Prodhimi i Manualit të KQV-së. 

· Përzgjedhja e trajnuesve të KQV-ve & GNV-ve, mbi bazën e numrit të QV-ve dhe GNV-ve të përfshira  për çdo Zonë të Administrimit të Zgjedhor (ZAZ); 
· Miratimi i Listës së Trajnuesve të KQV-ve & GNV-ve nga Sekretarja e Përgjithshme, pas përzgjedhjes  nga DKZTZE;
· Përgatitja e materialeve trajnuese, logjistikës dhe kushteve optimale për zhvillimin e programit të dytë të trajnimit, që do zhvillohet me anëtarët e KZAZ-ve nga trajnuesit përkatës;
VII. 20 ditë para ditës së zgjedhjeve

· Prodhimi i Manualit të GNV-së; 
· Trajnimi i trajnuesve të KZAZ-ve, nga stafi i KQZ-së, sipas programit dhe tematikës së dytë, që do trajtohet edhe në programin trajnues me anëtarët e KZAZ-ve; 

· Njoftim subjekteve zgjedhore, KZAZ-ve, prefekturave, në lidhje me axhendën trajnuese, pjesëmarrjen në trajnim të anëtarëve të KZAZ-ve dhe vendin e trajnimit (10 ditë para ditës së trajnimit);
· Sensibilizimi i subjekteve zgjedhore në median e shkruar dhe atë elektronike (nëpërmjet Zëdhënësit/Drejtorit të DKZTEZ-së/Përgjegjëses së Sektorit të Trajnimeve); 

· Njoftimi në median e shkuar dhe elektronike, për afatin kohor dhe vendin e zhvillimit të trajnimit;
· Koordinimi me Zyrat Rajonale Zgjedhore, në lidhje me krijimin e kushteve për zhvillimin e programit të trajnimit me anëtarët e KZAZ-ve dhe KQV-ve.
· Përgatitja e programit trajnues, që do zhvillohet me anëtarët e KQV-ve, sipas temave të përcaktuara në projekt, në mbështetje të Kodit Zgjedhor dhe Manualit të KQV-së, të miratuar nga  KQZ-ja;
· Trajnimi i trajnuesve të KZAZ-ve, të cilët do të jenë edhe trajnues të të trajnuesve të KQV-ve, nga stafi i KQZ-së, sipas programit dhe tematikës, që do trajtohet edhe në programin trajnues me anëtarët e KQV-ve;
· Njoftimi subjekteve zgjedhore, KZAZ-ve, prefekturave, inspektorëve rajonalë sipas një skeme të qartë trajnimi, në lidhje me pjesëmarrjen në trajnim të anëtarëve të KQV-ve, axhendën trajnuese,  vendin dhe orën e trajnimit të tyre; 
· Sensibilizimi i subjekteve zgjedhore në median e shkruar dhe atë elektronike (nëpërmjet Zëdhënësit/Drejtorit të DKZTEZ-së/Përgjegjëses së Sektorit të Trajnimeve); 

· Njoftimi në median e shkuar dhe elektronike, për afatin kohor, orarin dhe vendin e zhvillimit të trajnimit me anëtarët e KQV-ve;
· Përgatitja e logjistikës trajnuese për zhvillimin e programit trajnues me anëtarët e KQV-ve në koordinim me Zyrat Rajonale Zgjedhore;
VIII. 15 ditë para ditës së zgjedhjeve
· Trajnimi dy (2) ditor i anëtarëve të KZAZ-ve, sipas programit dhe tematikës së dytë, të përcaktuar në strategji; 
· Relacioni për Anëtarët e KQZ-së mbi realizimin e programit të dytë të trajnimit të zhvilluar me anëtarët e KZAZ-ve (pas përfundimit të trajnimit);
· Monitorimi i trajnimit të anëtarëve të KZAZ-ve nga KQZ-ja, DKZTEZ dhe Inspektorët Rajonalë; 

· Relacioni për Anëtarët e KQZ-së mbi realizimin e programit të dytë të trajnimit të zhvilluar me anëtarët e KZAZ-ve (pas përfundimit të trajnimit);
· Trajnimi i trajnuesve të KQV-ve, nga trajnuesit kryesorë, sipas programit dhe tematikës, që do trajtohet edhe në programin trajnues me anëtarët e KQV-ve;
· Trajnim një (1) ditor i anëtarëve të KQV-ve, sipas programit dhe tematikës së përcaktuar në projekt;
· Monitorimi i trajnimit të anëtarëve të KQV-ve nga KQZ-ja, DKZTEZ, inspektorët rajonalë dhe anëtarët e KZAZ-së;

· Relacioni për Anëtarët e KQZ-së mbi realizimin e trajnimit të zhvilluar me anëtarët e KQV-ve (pas përfundimit të trajnimit);

IX. 8 ditë para ditës së zgjedhjeve
· Përgatitja logjistike për zhvillimin e programit trajnues me anëtarët e GNV-ve, në koordinim me Zyrat Rajonale Zgjedhore;
· Trajnimi i trajnuesve të GNV-ve në KQZ nga stafi i saj, sipas programit dhe tematikës që do trajtohet në programin trajnues me anëtarët e GNV-ve; 
· Sensibilizimi i subjekteve zgjedhore në median e shkruar dhe atë elektronike (nëpërmjet Zëdhënësit/Drejtorit të DKZTEZ-së/Përgjegjëses së Sektorit të Trajnimeve); 

· Njoftimi në median e shkuar dhe elektronike, për afatin kohor, orarin dhe vendin e zhvillimit të trajnimit me anëtarët e GNV-ve.
X. 2 ditë para ditës së zgjedhjeve
· Trajnimi i anëtarëve të Grupeve të Numërimit në Vendin e Numërimit të Votave, sipas programit dhe tematikës së përcaktuar në projekt; 
· Monitorimi i programit të trajnimit, që do zhvillohet me anëtarët e GNV-ve, nga KQZ dhe bashkëpunëtorët e jashtëm;

· Relacioni për Anëtarët e KQZ-së mbi realizimin e trajnimit të zhvilluar me anëtarët e GNV-ve (pas përfundimit të trajnimit).
· Sensibilizimi i subjekteve zgjedhore në median elektronike, TV publik (nëpërmjet Zëdhënësit/Drejtorit të DKZTEZ-së/Përgjegjëses së Sektorit të trajnimeve), në oraret më të shikuara, pasdite, si dhe njoftim direkt i tyre (nëpërmjet anëtarëve të KZAZ-ve) lidhur me domosdoshmërinë e pjesëmarrjes në trajnim të kryetarit, zv.kryetarit dhe sekretarit të KQV-së (si edhe anëtarë të tjerë, të emëruar në këto komisione (KQV), si detyrim ligjor të parashikuar në Kodin Zgjedhor;

XI. Një ditë para  ditës së zgjedhjeve
 Trajnimi i kryetarit, zv.kryetarit dhe sekretarit të KQV-së
· Një ditë para  ditës së zgjedhjeve, para marrjes në dorëzim të bazës materiale zgjedhore, do të zhvillohet një trajnim specifik me kryetarin, zv.kryetarin dhe sekretarin e KQV-së (si edhe anëtarë të tjerë që mund të jenë të pranishëm për të marrë bazën materiale zgjedhore).

· Relacioni për Anëtarët e KQZ-së mbi realizimin e trajnimit të zhvilluar me anëtarët e  KQV-ve (pas përfundimit të trajnimit).
XII. Pas shpalljes së rezultatit të zgjedhjeve
· Takim në Tiranë me trajnuesit KZAZ-ve; inspektorët dhe ndihmësinspektorët rajonalë
· Dorëzimi në KQZ i materialeve trajnuese apo dokumenteve zgjedhore nga trajnuesit në koordinim me Inspektorët e ZRZ-ve;
· Vlerësimi i trajnimit, komente, analiza lidhur me përmirësimin dhe modifikimin e metodave të përdorura për programet trajnuese në të ardhmen.    
· Hartimi i raportit përfundimtar mbi programin trajnues                   
7.TEMAT E TRAJNIMIT NË FUNKSION TË KOHËS SË ZHVILLIMIT TË PROGRAMEVE TRAJNUESE

	Nr.
	TEMATIKA E PROGRAMEVE TRAJNUESE PËR ANËTARËT E KZAZ-VE


	         DITË

	1.
	PROGRAMI I PARË – Procedurat e punës në KZAZ, përdorimi i modeleve të dokumentacionit të punës së KZAZ-së deri në përgatitjen e 
Vendit të Numërimit të Votave

Dita e parë
- Parime të përgjithshme nga Kodi Zgjedhor;
- Parime të sjelljes së komisionerit në procesin zgjedhor
- Organizimi, funksionimi dhe detyrat e KZAZ-së; 
- Njohja  me modelet e dokumentacionit të punës së KZAZ-së
Dita e dytë
- Lista përfundimtare e zgjedhësve dhe shpallja e saj;

- Përbërja dhe ngritja e KQV-ve;

- Verifikimi i ambienteve të QV-ve të ngritura në ZAZ;

- Përdorimi i modeleve të dokumentacionit të punës së KZAZ-së
   (Fletoja e punës së KZAZ-së)

- Njohja me Testin kualifikues për anëtarët e KZAZ-ve dhe testimi i tyre.
	80 ditë para

datës së zgjedhjeve



	2.
	PROGRAMI I DYTË -  Procedurat e punës në KZAZ,  përdorimi i modeleve të dokumentacionit të punës së KZAZ-së  deri në përfundim
të procesit zgjedhor në ZAZ

Dita e parë
- Përgatitja e Vendit të Numërimit të Votave;  

- Procedurat e dorëzimit të materialeve zgjedhore nga KQZ-KZAZ-KQV;

- Ngritja e Grupeve të Numërimit dhe caktimi i anëtarëve të tyre;

- Procedurat e marrjes në dorëzim të materialeve të votimit të sjella nga çdo
 KQV, në vendin e numërimit të votave;

- Procedurat për fillimin e procesit të numërimit të votave;
- Procedurat që ndiqen në VNV për personat e pranishëm (personat e autorizuar, personat që mbajnë akreditimin, numri i vëzhguesve); 

- Rregulli dhe qetësia në Vendin e Numërimit të Votave;

- Vendimmarrja dhe rastet e ndërhyrjes së KZAZ-së në VNV; 
- Njohja  me modelet e dokumentacionit të punës së KZAZ-së
Dita e dytë
- Trajtimi i ankesave në KZAZ dhe VNV (modeli i kërkesës) ;

- Procesi i hapjes së  Kutisë së  Materialeve Zgjedhore;

- Procesi i hapjes së  Kutisë së  Fletëve të Votimit;
- Procesi i vlerësimit të votave ( kur vota është e  vlefshme apo e pavlefshme;
- Llogaritja e mandateve për anëtarët e këshillit të  bashkisë/komunës;
- Mënyra e plotësimit të tabelave përmbledhëse të rezultateve përfundimtare të Zgjedhjeve të ZAZ-së nga KZAZ-ja (për kryetar bashkie/komune dhe  anëtarët e këshillit përkatës); 

- Transmetimi elektronik

- Dërgimi i materialeve të zgjedhjeve në KQZ;

- Ruajtja e dokumentacionit; 

- Përdorimi i modeleve të dokumentacionit të punës së KZAZ-së
(Fletoja e punës së KZAZ-së)


	20 ditë para 

datës së zgjedhjeve




A.Temat e trajnimit, që do të zhvillohen në programet e trajnimit, me anëtarët e KZAZ-ve

C.Temat e trajnimit, që do të zhvillohen në programet e trajnimit me anëtarët e KQV-ve

	Nr.
	TEMATIKA E PROGRAMEVE TRAJNUESE PËR ANËTARËT E KQV 
	Ditë

	1.
	TEMAT QË DO  TË  TRAJTOHEN ME ANËTARËT E KQV:
Sesioni parë :
1.Procedurat e punës në KQV dhe përdorimi i modeleve të punës së KQV-së:
- Përbërja e KQV-së;

- Detyrat e anëtarëve të KQV-së dhe të sekretarit të saj;

- Parime të sjelljes dhe etikës
- Mbledhjet dhe vendimmarrja e KQV-së;

- Plotësimi i vendeve vakante në KQV;

- Trajtimi i ankesave në KQV (modeli i kërkesës)
- Njohja me modelet e  të dokumentacionit të punës së KQV-së të miratuara nga KQZ.

2.Përgatitja e qendrës së votimit një ditë para datës së zgjedhjeve:
- Procedurat e marrjes në dorëzim të  bazës materiale zgjedhore, për votim, në KZAZ;

- Sistemimi i materialeve të votimit në QV;
Sesioni dytë:

3.Përgatitja e qendrës së votimit një orë para fillimit të votimit:

- Ndarja e detyrave të anëtarëve të Komisionit të  Qendrës së Votimit

- Rregullimi i QV-së   për fillimin e  e procesit  të  votimit.
             4.Procedurat e zhvillimit të  votimit dhe mbylljes së tij:
- Hapja e QV-së;

- Respektimi i procedurave të votimit (rregullat e fshehtësisë së votës, ndalimi i 
votimit familjar dhe votimit në grup

- Personat e pranishëm në qendrën e votimit;
- Procedurat e votimit dhe rregullat për ndihmën e personave që nuk mund të votojnë

 vetë, informacion mbi etikën dhe terminologjinë, kur komunikohet me PAK;

- Veprimet  për identifikimin e zgjedhësit (gjetja e emrave në listën e zgjedhësve, 

shënimi i nr. të dokumentit të identifikimit, nënshkrimi i zgjedhësit, timbrosja  etj.) 
- Shënimet në  listën e zgjedhësve  dhe Librin e Protokollit të Mbledhjeve të KQV-së 
në lidhje me: 

a. Llojin e dokumentit të identifikimit;

b.Shënime për timbrosjen;

c.Plotësimi i Deklaratës së personit, që ndihmon një person që nuk mund të votojë 
vetë;
- Procedurat para dhe pas mbylljes së votimit;

- Procedura për dorëzimin e bazës materialeve të votimit në KZAZ, në Vendin e 

Numërimit të Votave;

-Përdorimi i modeleve të dokumentacionit të punës së KQV-së të miratuara nga KQZ
(Fletoja e punës së KQV-së)

- Transmetimi i të dhënave 
	15  ditë, para

datës  së zgjedhjeve


C.Temat e trajnimit, që do të zhvillohen në programet e trajnimit me anëtarët e GNV-ve
	Nr.
	TEMATIKA E PROGRAMEVE TRAJNUESE PËR ANËTARËT E GNV
	Ditë

	1.
	TEMAT QË DO TË TRAJTOHEN ME ANËTARËT E GNV:
Procedurat e numërimit të votave dhe procesi vleësimit të fletëve të votimit
- Veprimtaria e anëtarëve të GNV në procesin e numërimit të fletëve të votimit:

- Parime të sjelljes, rregulli dhe qetësia në Vendin e Numërimit të Votave;

- Procedurat për fillimin e procesit të numërimit të votave

- Procesi i hapjes së  Kutisë së  Materialeve Zgjedhore;

-  Procesi i hapjes së  Kutisë së  Fletëve të Votimit;

- Vendimmarrja dhe rastet e ndërhyrjes së KZAZ-së në VNV

- Trajtimi i ankesave në VNV (modeli i kërkesës)
- Procesi i vlerësimit të votave ( kur vota është e  vlefshme apo e pavlefshme) 

- Administrimi i fletëve të votimit pas numërimit të tyre;

- Nxjerrja e rezultatit të zgjedhjeve nga GNV-ja për çdo QV.

- Mënyra e plotësimit të tabelave të rezultateve (për kryetar bashkie/komune
 dhe  anëtarët e këshillit përkatës)
- Përdorimi i modeleve të dokumentacionit të punës së GNV-së të miratuara 
nga KQZ (Fletorja e punës së GNV-së)


	2 ditë para

datës së zgjedhjeve


	
	
	


8. MONITORIMI DHE VLERËSIMI I PROGRAMIT 
Monitorimi dhe vlerësimi i projektit do të bëhet nga KQZ, Sekretarja e Përgjithshme,  Drejtoria e Komisioneve Zgjedhore, Trajnimit dhe Edukimit të Zgjedhësve, Sektori i Trajnimeve dhe inspektorët rajonalë.
Trajnimi i Trajnerëve do të monitorohet nga: KQZ, Sekretarja e Përgjithshme, DKZTEZ.
Trajnimi i anëtarëve të KZAZ-ve do të monitorohet nga DKZTEZ, Sekretarja e Përgjithshme,  inspektorët rajonalë dhe drejtoritë mbështetëse.

Trajnimi i anëtarëve të KQV-ve dhe GNV-ve do të monitorohet nga DKZTEZ dhe inspektorët rajonalë dhe ndihmësinspektorët rajonalë.
Për një gjykim sa më objektiv të suksesit të  programit, si njësi matëse për vlerësimin do të shërbenin elementët tregues që shoqërojnë projektin në tërësi, si: 

· Krahasimi i numrit të  anëtarëve të KZAZ, KQV dhe GNV të trajnuar në vite;
· Niveli i njohurive të anëtarëve të KZAZ-ve të marra gjatë procesit të trajnimit (i reflektuar

nga rezultati i testimit të tyre kualifikues, si edhe nga veprimtaria korrekte dhe ligjore e ndjekur nga KZAZ-të, KQV-të dhe GNV-të); 

· Pakësimi në përqindje i kundërshtimeve dhe minimizimi i incidenteve në ZAZ, QV dhe VNV;  

· Pakësimi i numrit të  ankesave kundër vendimeve të KZAZ-së, i cili do të jetë një tregues i profesionalizmit dhe paanësisë së komisionerëve; 
· Raportet për monitorimin e zgjedhjeve vendore (pjesa që ka të bëjë me mbarëvajtjen dhe mirëadministrimin e procesit të votimit).
Drejtoria e Komisioneve Zgjedhore, Trajnimit dhe Edukimit të Zgjedhësve do të raportojë rregullisht në KQZ mbi ecurinë dhe zbatimin e strategjisë, si edhe rezultatet e saj. 

Në përfundim të programit të trajnimit, në KQZ do të zhvillohet me trajnuesit e KZAZ-ve një takim “Performanca e përgjithshme e punës së trajnuesit” (vlerësim në fund të procesit zgjedhor nga DKZTEZ/ST), në të cilin do të diskutohet analiza për ecurinë e kësaj strategjie, vlerësimi i programit të trajnimit në tërësi dhe mangësitë e konstatuara në veçanti. 

Në përfundim të takimit do të zhvillohet edhe ceremonia e shpërndarjes së dëshmisë, për trajnuesit e KZAZ-ve, që kanë përfunduar me sukses trajnimin. 
Sektori i Trajnimit në bazë të vlerësimit të të dhënave, në përfundim të analizës së procesit të trajnimit, nëse lind si nevojë, do të kërkoj përmirësimin dhe modifikimin e metodave të përdorura në këtë program trajnimi për trajnimet e rradhës.


Për monitorimin dhe vlerësimin e trajnimeve do të hartohet një model vlerësimi (pyetësor vlerësimi post-trajnues) nga ana e DKZTEZ-së. Kjo e fundit do të jetë përgjegjëse edhe për hartimin e modeleve për dëshmitë e trajnuesve dhe të anëtarët e KZAZ-ve.

9 . DETAJE TEKNIKE
Trajnimi i KZAZ-ve

Në afatin kohor, një javë përpara datës së zhvillimit të programit të trajnimit me anëtarët e KZAZ-ve do të zhvillohet në Tiranë programi i trajnimit me trajnuesit e KZAZ-ve, inspektorët rajonalë, si dhe ndihmës inspektorët rajonalë. 

Mënyra e organizimit të trajnimeve do të ndryshojë, Trajnimi do të realizohet sipas një skeme  duke grupuar 4 qarqe sipas madhësisë dhe shtrirjes gjeografike. Programi i parë i trajnimit do të realizohet në një shtrirje 6 ditore. 

Arsyeja dhe argumentimi i ndryshimit është përmirësimi:
· KQZ-ja  do të menaxhojë/monitorojë efektivitetin dhe cilësinë e realizimit të trajnimit;

· stafi i KQZ-së ndjek nga afër realizimin e trajnimit;

· shtohet përgjegjësia e trajnuesve ndaj detyrimit ligjor, që kanë për punën e tyre;

· vlerësim më real e objektiv të performancës së trajnuesve. 

Trajnimi i anëtarëve të KZAZ-së do të zhvillohet në dy ditë nga trajnuesit  e KZAZ-ve, ku secili prej tyre do të zhvillojë dy sesione trajnimi në ditë, me anëtarët e komisioneve përkatëse. Programet e trajnimit, programuar në kohë sipas kalendarit të veprimeve, sipas fazave ku kalon procesi në ZAZ, do të zhvillohen në mjediset e punës së KZAZ-së, ambjentet e shkollave, sallat e mbledhjeve të organeve të qeverisjes vendore,  të caktuara për këtë qëllim.
Në rast se trajnuesi mungon, trajnimi do të zhvillohet nga Inspektori Rajonal. 
Anëtarët e KZAZ-ve, pjesëmarrës në programin e parë të trajnimit do t’i nënshtrohen procedurës së testimit, sipas materialit, që përfshihet në “Testin Kualifikues”. Testimi i tyre do zhvillohet në seancën e mbasdites së ditës së dytë të programit të trajnimit. Në një periudhë të mëvonshme ata do të pajisen me dëshminë e trajnimit. Procedura të njëjta testimi do të ndiqen edhe në programet trajnuese në vazhdim, nëse do të ketë mungesë pjesëmarrje të anëtarëve të KZAZ-ve në programin e parë të trajnimit (vetëm komisionerët e trajnuar dhe të vlerësuar pozitivisht për testin e kryer do të paisen me dëshminë e trajnimit dhe do të jenë anëtarë të KZAZ-së). 
Trajnimi i KQV-ve

Programi i trajnimit me anëtarët e KQV-ve, do të zhvillohet në çdo Bashki dhe Komunë brenda territorit të KZAZ-së, ku përfshihet vendndodhja e KQV-ve përkatëse, në afatin kohor 15 ditë përpara datës së zgjedhjeve. Ky program trajnimi do të zhvillohet në një ditë, i ndarë në dy sesione (ora 9.00-12.00, 12.30-15,16.00) trajnuese, për procedurat, që duhet të ndiqen nga komisionerët gjatë ditës së zgjedhjeve dhe rëndësinë e tyre. Secili trajnues i KQV-ve do të zhvillojë program trajnimi me 3 tre KQV në ditë, sipas programit të trajnimit të KQV-ve. Në fillim të çdo sesioni trajnues, komisionerëve të këtij niveli, do t’u shpërndahet manuali trajnues, fletore pune të KQV-ve dhe materialet e nevojshme, për zhvillimin e tij.
Seanca trajnuese do t’i referohet temës përkatëse, veprimeve proceduriale, të ilustruara këto me improvizime praktike të procedurave, ku kalon procesi i votimit në QV. Në rast të mungesës së anëtarëve të KQV-së, gjatë zhvillimit të sesionit trajnues, Inspektori i Zyrës Rajonale Zgjedhore dhe vetë Trajnuesi, duhet të njoftojë KZAZ-në përkatëse, e cila duhet të bëjë me dije partitë politike për të sjellë anëtarët e tyre të emëruar në këto komisione, në sesionet e tjera të trajnimit. Anëtarëve të KQV-së, të cilët nuk kanë marrë pjesë në sesionin e trajnimit të zhvilluar në afatin e përcaktuar në skemën e trajnimit, do t’ju jepet mundësia e pjesëmarrjes në ditët në vazhdim të zhvillimit të sesioneve trajnuese me KQV-të e tjera.

Nëse do të paraqiten mungesa edhe gjatë ditëve në vazhdim të zhvillimit të programit trajnues, atëherë KZAZ-ja do të njoftojë partitë politike përkatëse për të sjellë propozime të reja, me të cilët do të zhvillohet program i veçantë trajnimi. 
Një ditë para ditës së zgjedhjeve për kryetarin, zv.kryetarin, sekretarin e KQV-së do të zhvillohet Trajnimi specifik, pasi përgjegjësia e të cilëve është të sigurojnë çdo veprim në përputhje të plotë me dispozitat ligjore. 

Programi i trajnimit do të zhvillohet nga trajnuesit e KQV-ve të KZAZ-së pëkatëse, në ambjentet pranë vendndodhjes së saj, nga ora 9.00 - 12.00, ku  vetë komisionerët e KQV-ve, të trajnuar një javë më parë, do të demostrojnë/improvizojnë:

· Procedurat e marrjes në dorëzim të  bazës materiale zgjedhore, për votim, në KZAZ, një     ditë para ditës së zgjedhjeve;

· Procedurat një orë para  hapjes së procesit të votimit; 

· Procedurat pas mbylljes së votimit;
· Procedura e dorëzimit të materialeve  zgjedhore në KZAZ, në vendin e numërimit të votave.  
Vendi i trajnimit: ambjent shkollor, sa më afër vendndodhjes së KZAZ-së, në varësi nga numri i QV-ve.
Në rast se ditën e zgjedhjeve do të ketë zëvendësime, trajnimi i anëtarëve të KQV-së do të bëhet nga sekretari i KQV-së ose inspektori rajonal ose ndihmësi teknikë-trajnues.

Ndihmësit teknikë-trajnues(66) për transmetimin e të dhënave, do të angazhohen edhe për të trajnuar anëtarë të KZAZ-ve dhe KQV-ve, në rastet e zëvendësimit të tyre ditën e zgjedhjeve. 
Vendi i trajnimit: ambjent shkollor, sa më afër vendndodhjes së KZAZ-së, KQV-së.

Trajnimi i GNV-ve

Zhvillimi i programit të trajnimit me anëtarët e GNV, është i lidhur me kohën e caktimit të tyre dhe prezencën në VNV, pra 2 ditë para ditës së zgjedhjeve. Gjithsesi vlen të theksohet fakti se procesi i numërimit të votave në VNV nuk do të fillojë pa u trajnuar më parë çdo grup numërimi. Edhe në rastin kur do të kemi procedurën e zëvendësimit të grupeve të numërimit (para fillimit të numërimit apo edhe gjatë ditëve të numërimit), anëtarët e rinj të grupeve të numërimit do t’i nënshtrohen programit të trajnimit, që do zhvillohet në VNV-në përkatëse (nga trajnuesi, inspektori rajonal).

Gjithashtu ai  mund të jetë edhe numërues, në rast se nuk emërohen anëtarët rezervë.  
Anëtarët e KZAZ-së të marrin pjesë në trajnim edhe gjatë trajnimit të anëtarëve të KQV-ve dhe GNV-ve dhe në këtë mënyrë ata do të jenë persona të trajnuar për të gjitha procedurat ku kalon procesi zgjedhor.

10. RISKU I PROJEKTIT

1-Vonesat, që lindin si rezultat i propozimeve për  anëtarë në KZAZ, KQV dhe GNV nga partitë politike jashtë afateve kohore të emërimit të tyre ligjor, procedurë kjo e lidhur direkt me  pjesëmarrjen e tyre  në trajnimin e programuar në kohën e duhur. 
2- Zëvendësimet e anëtarëve të komisioneve zgjedhore të trajnuar me anëtarë të rinj një ditë para ditës së zgjedhjeve dhe më keq akoma ditën e zgjedhjeve nga  partitë politike. Ky veprim kompromenton dhe kufizon së tepërmi, gati e bën të pamundur, trajnimin e zëvendësuesve për arsye objektive. 

Risqet, për çdo subjekt apo përfaqësues të saj, duhet të shoqërohen  me sanksionet e përcaktuara në vendimin e KQZ-së, për moszbatim të detyrimeve të përcaktuara në Kodin Zgjedhor dhe aktet nënligjore të Komisionit Qendor të Zgjedhjeve, të dala në zbatim të tij.

11. Kontributi  në lidhje me fondet dhe burimet financiare

Komisionit Qendror i Zgjedhjeve do të kontribuojë në sigurimin e stafit të nevojshëm për realizimin e këtij projekti si edhe në sigurimin e bazës së nevojshme materiale dhe logjistike. 

Bashkëpunimi me organizmat ndërkombëtarë, do të konsiderohet i domosdoshëm, pasi eksperienca e tyre në lidhje me materialet trajnuese do të na ndihmojë për:

përmirësimin cilësor të programit të trajnimit
Donatori, që do të ofrojë ndihmë në realizimin e këtij projekti, mund ta japë atë në formën e burimeve logjistike apo  burimeve financiare për mbulimin e shpenzimeve të projektit.

12. Referencë: 

a. Raporti i OSCE/ODIHR për zgjedhjet e përgjithshme, 28 Qershor 2009
b. Raporti i OSCE/ODIHR për zgjedhjet për Kuvendin e Shqipërisë, 3  Korrik 2005.
c. Raporti i OSCE/ODIHR për zgjedhjet për organet e qeverisjes vendore, 18 Shkurt 2007.

Kualifikimi dhe ngritja e nivelit profesional të anëtarëve të komisioneve zgjedhore të niveleve të dyta dhe të treta për mbarëvajtjen e procesit në zonën e administrimit zgjedhor, në qendrën e votimit dhe në vendin e numërimit të votave, në funksion të realizimit të një procesi zgjedhor në përputhje me parimet dhe rregullat e vendosura në Kushtetutën dhe Kodin Zgjedhor të Republikës së Shqipërisë.

